
 

 

 

Cyfarfod 42 

3 Mawrth 2025, 14:00-16:00 
 

Cyfarfod Rhithiol drwy Teams 

COFNODION 
 

 Yn bresennol:  

Hazel Lloyd Lubran (HLL)   Cadeirydd, CAVO 

Gavin Bown (GB)  Is-gadeirydd, Cyfoeth Naturiol Cymru 

Barry Rees Cyngor Sir Ceredigion 

Megan Harris (MH) Bwrdd Iechyd Prifysgol Hywel Dda 

Steve Thomas (ST) Prifysgol Aberystwyth 

George Holloway (GH) Un Llais Cymru 

Trina Nealon (TN) Tîm Iechyd Cyhoeddus Hywel Dda 

Wayne Thomas (WT) Gwasanaeth Tân ac Achub Canolbarth a Gorllewin 

Cymru 

Dr Andrew Cornish (AC) Coleg Sir Gâr 

Heddwyn Thomas (HT) Heddlu Dyfed-Powys 

Wyn Morris (WM) Yr Adran Waith a Phensiynau 
 

 Hefyd yn bresennol: 

Greg Jones (GJ) 

Carys Lloyd-Jones (CLJ) 

Cathryn Morgan (CM) 

Jessica Thomas (JT) 

Mandy Williams (MW) 

Russell Hughes-Pickering  

Cyngor Sir Ceredigion  

Cyngor Sir Ceredigion  

Cyngor Sir Ceredigion  

Heddlu Dyfed-Powys  

Rhwydwaith Cyd-gynhyrchu Cymru 

Cyngor Sir Ceredigion    

 Tîm Cymorth y Bwrdd Gwasanaethau Cyhoeddus: 

Diana Davies (DD) Cyngor Sir Ceredigion 

Tim Bray (TB) 

Sara Dafydd (SD) 

Neris Davies (ND) 

Cyngor Sir Ceredigion 

Cyngor Sir Ceredigion 

Cyngor Sir Ceredigion 

Teleri Elias  Cyngor Sir Ceredigion (Cofnodion) 
 

Aelodau’r Cyhoedd a oedd yn bresennol: 

Jim Ralph – Gwyliwr 

Elizabeth Mullen – Gwyliwr 

Polly Ernest - Gwyliwyr 

42.1 Ymddiheuriadau, Cyflwyniadau a Datgeliadau o Ddiddordeb 

Croesawodd y Cadeirydd Hazel Lloyd Lubran (HLL) bawb i’r cyfarfod. Cydnabuwyd aelodau’r 

cyhoedd a oedd yn bresennol hefyd a’u croesawi gan HLL.  Nododd HLL fod nifer o ymholiadau 

wedi’u cyflwyno cyn y cyfarfod gan y gwylwyr a oedd yn bresennol – Fodd  bynnag, pwysleisiwyd fod 

yn rhaid i ymholiadau ymwneud â swyddogaethau statudol neu raglen waith y BGC, ac y byddai 

unrhyw gwestiynau sy’n ymwneud â gwaith sefydliadol unigol yn cael eu hanfon ymlaen fel y bo’n 

briodol. Cadarnhaodd HLL fod yr holl ymholiadau a gyflwynwyd wedi’u danfon ymlaen at 

gynrychiolydd y Bwrdd o Gyfoeth Naturiol Cymru (CNC), sef Gavid Bown (GB). Cyflwynodd GB y 

wybodaeth ddiweddaraf ar Ganolfannau Ymwelwyr CNC drwy ffynhonnell ‘Chat’: Bydd pob llwybr, 

llwybrau trywydd, meysydd parcio, mannau chwarae a chyfleusterau toiled yn parhau if od ar agor ar 

Bwrdd Gwasanaethau Cyhoeddus 

Ceredigion 
Public Services Board 

 



 

 

y safleoedd a chynhaliwyd cyfarfodydd cyhoeddus i roi diweddariad i gymunedau ar 25 Tachwedd 

(Ynyslas) a 26 (Bwlch Nant yr Arian). Mae'r broses mynegi diddordeb ar gyfer defnydd cymunedol o 

Ganolfan Ymwelwyr Ynyslas bellach wedi dod i ben. Mae CNC yn ystyried y hyn a gyflwynwyd a 

byddant yn hysbysu partïon sydd â diddordeb cyn gynted â phosibl. Mae’r wybodaeth ddiweddarar 

am Ganolfanau Ymwelwyr yng Ngheredigion i’w cael ar y wefan. 

 

Nodwyd ymddiheuriadau gan y canlynol: 

Pat Smith - Yr Adran Waith a Phensiynau 

Iwan Cray - Gwasanaeth Tân ac Achub Canolbarth a Gorllewin Cymru 

Dr Ardiana Gjini – Tîm Iechyd Cyhoeddus Hywel Dda 

Claire Bryant – Swyddfa Comisiynydd yr Heddlu a Throseddeg 

Y Prif Arolygydd Steve Davies - Heddlu Dyfed-Powys 

Y Cynghorydd Wyn Evans - Cyngor Sir Ceredigion 

Elen James – Cyngor Sir Ceredigion 

Y Cynghorydd Bryan Davies - Cyngor Sir Ceredigion 

Y Cynghorydd Catrin Davies - Cyngor Sir Ceredigion 

Y Cynghorydd Matthew Vaux - Cyngor Sir Ceredigion 

 

Nododd HLL fod y dair Sir yn profi heriau tebyg o safbwynt cynrychiolaeth uwch gan Fwrdd Iechyd 

Prifysgol Hywel Dda (BIPHDd), a fydd yn gwarantu ymchwiliad pellach.  

42.2 Cofnodion cyfarfod blaenorol BGC Ceredigion – 2 Rhagfyr 2024 

Cadarnhawyd cofnodion y cyfarfod a gynhaliwyd ar 2.12.24 fel rhai cywir. 

42.3 Cwblhau camau gweithredu a materion yn codi o’r cyfarfod blaenorol ar 2 Rhagfyr 2024 

Cwblhawyd yr holl gamau gweithredu o'r cyfarfod blaenorol ar 2.12.24 neu eu cynnwys ar yr agenda. 
 

Log Gweithredu – 2 Rhagfyr 2024 

1. 

Cwblhawyd – Cadw’r eitem Digwyddiadau Gwybodaeth y Cynllun 

Lles fel eitem Agenda sefydlog, a'r Tîm Partneriaethau i ystyried a 

ellir defnyddio calendr Google yn lle'r ddogfen Rhestr 

Digwyddiadau. 

Tîm Partneriaethau 

2. 

Cwblhawyd – Ann Elias i rannu manylion ar gyfer ymgynghoriad y 

Cynllun Teithio Llesol; y Tîm Partneriaethau i gylchredeg i aelodau 

BGC. 

Ann Elias,  

Tîm Partneriaethau 

3. 

Cwblhawyd – Gwahodd Ann Elias i gyfarfod o'r BGC yn y dyfodol i 

gyflwyno’r wybodaeth ddiweddaraf am y Cynllun Teithio Llesol yn 

dilyn yr ymgynghoriad. 

Tîm Partneriaethau 

4. 

Cwblhawyd – Megan Harris i gyflwyno adroddiad mewn cyfarfod 

PSB yn y dyfodol ar fentrau Iechyd Cyhoeddus sy'n canolbwyntio ar 

newid ymddygiad. 

Megan Harris 

5. 
Cwblhawyd – Rhannu adborth o'r digwyddiad Cludiant Cymunedol 

yn ystod cyfarfod nesaf y BGC. 

Hazel Lloyd Lubran 

6. 

Cwblhawyd – Y Tîm Partneriaethau i sicrhau bod sesiynau sbotolau 

yn y dyfodol yn cael eu nodi ar yr Agenda a’u dosbarthu cyn 

cyfarfodydd y BGC fel y gall partneriaid ystyried eu mewnbynnau. 

Tîm Partneriaethau 

7. 

Cwblhawyd – Y Tîm Partneriaethau i gylchredeg adroddiad 

gweithdai DSC Pwysau Iach, a manylion ar sut i ymuno â'r 

Rhwydwaith Dysgu rhanbarthol pan fydd rhagor o wybodaeth ar 

gael. 

Tîm Partneriaethau 

https://ymgynghori.cyfoethnaturiol.cymru/communications-cyfathrebu/diweddaraf-am-fanwerthu-ac-arlwyo-yng-nghanolfann/


 

 

8. 

Cwblhawyd – Y Tîm Partneriaethau i gylchredeg argymhellion 

cyfarfod y Grŵp Gorchwyl a Gorffen Gwaith Teg, i'r aelodau i 

ymateb iddo erbyn 16 Rhagfyr 2024 gyda sylwadau neu 

wrthwynebiadau i'r argymhellion. 

Tîm Partneriaethau 

 

42.4  Cynllun Llesiant Lleol Ceredigion 2023-28: Adolygu’r Traciwr Gweithgaredd (Cyfarfod 42) 

Cyflwynodd Tim Bray (TB) y Traciwr Gweithgareddau i'r Bwrdd, a oedd wedi'i ddiweddaru a'i 

gylchredeg gyda’r adroddiadau cyn y cyfarfod. Mae'r Traciwr Gweithgareddau yn rhoi trosolwg o 

gamau gweithredu sydd wedi'u cwblhau ac yn monitro cynnydd yn erbyn Amcanion y Cynllun Llesiant. 

Yn ystod cyfarfod diweddar gyda Chadeirydd BGC, adolygwyd y Traciwr Gweithgareddau yn llawn 

cyn ei rannu gydag aelodau'r Bwrdd. Er hwylustod cyfeirio, tynnwyd sylw at y meysydd lle roedd 

diweddariadau, a gofynnwyd i bartneriaid nodi unrhyw sylwadau neu adborth mewn perthynas â'r 

diweddariadau a amlygwyd yn y cyfarfod. Ni dderbyniwyd unrhyw sylwadau nac adborth - bydd y 

Traciwr Gweithgareddau yn cael ei ddiweddaru ymhellach a'i gylchredeg cyn y cyfarfod BGC nesaf. 

 

Cadarnhaodd TB hefyd y bydd gwaith yn cychwyn yn fuan ar Adroddiad Blynyddol y BGC ar gyfer 

2024-2025. Y gobaith yw y gellir rhannu drafft gyda'r Bwrdd i'w ystyried a derbyn adborth cyn y cyfarfod 

nesaf er mwyn caniatáu ei fod yn cael ei gyhoeddi ar amser. 

 

Cam Gweithredu: Y Tîm Cefnogi BGC i ddrafftio'r Adroddiad Blynyddol ar gyfer 2024-2025 i'w ystyried 

a'i drafod yng nghyfarfod mis Mehefin. 

42.5   Digwyddiadau Gwybodaeth y Cynllun Lles 

Nododd HLL fod gwaith yn parhau i sicrhau presenoldeb mewn digwyddiadau cymunedol i hyrwyddo 

gwaith y BGC a'r Cynllun Llesiant Lleol. Esboniodd Sara Dafydd (SD) yn dilyn sgyrsiau blaenorol ynghylch 

defnyddio Google Calendar, y canfuwyd fod y broses yn gofyn am nifer o gamau ychwanegol i 

hwyluso'r broses o gofnodi digwyddiadau, bod y broses yn gofyn am nifer o gamau ychwanegol a 

fyddai'n debygol o gyfyngu ar hygyrchedd partneriaid i'r calendr rhyngweithiol. Felly, cynigiwyd y 

byddai calendr o ddigwyddiadau sydd i ddod yn cael ei uwchlwytho i wefan y BGC a chytunwyd y 

byddai partneriaid yn cysylltu â'r Tîm Partneriaethau gydag unrhyw awgrymiadau am ddigwyddiad y 

gellid eu cynnwys. Awgrymodd HLL y gellid ystyried defnyddio ‘Connect Ceredigion’ hefyd fel cynllun 

wrth gefn. Nododd SD fod y Tîm Partneriaethau wedi derbyn gwybodaeth am ddigwyddiad Gŵyl Hwyl 

a Rhannu Gwybodaeth Jig-So, sydd wedi'i drefnu yn ystod gwyliau'r Pasg yn Aberteifi.  

 

Cam Gweithredu: Bydd calendr digwyddiadau sydd i ddod yn cael eu huwch-lwytho i wefan y BGC 

gan dîm Cefnogi BGC  

 

Cadarnhaodd TB fod Tîm Cymorth y BGC wedi mynychu Sioe Llesiant Llanbedr Pont Steffan ar y 26ain o 

Chwefror. Roedd copïau o'r Cynllun Llesiant ar gyfer 2023-2028 a'r Asesiad o Lesiant Lleol ar gael i'r rhai 

oedd yn bresennol i’w darllen, a dangoswyd fideo yr Adroddiad Blynyddol yn ystod y dydd hefyd. 

Hefyd, casglodd y Tîm farn y cyhoedd ynghylch eu canfyddiad o lesiant, gyda'r nod o ddefnyddio 

ymatebion i lywio'r Asesiad nesaf o Lesiant Lleol. Adroddodd HLL fod y Tîm Allgymorth Datblygu 

Cymunedol (TADC) a gynhaliodd Sioe Llesiant Llanbedr Pont Steffan gyda chefnogaeth y BGC, hefyd 

yn ystyried efelychu'r digwyddiad yn Aberteifi. 

42.6 Diweddariad y Cadeirydd: 

 i. Cludiant Cymunedol 

Cynhaliwyd digwyddiad Cludiant Cymunedol gan CWMPAS yn Aberaeron yn ystod mis Rhagfyr. Roedd 

y digwyddiad yn gwahodd unrhyw un sydd â diddordeb mewn trafnidiaeth gymunedol i fynychu ac 

ystyried sut y gellid goresgyn yr her o fod yn Sir wledig er mwyn galluogi pobl i gael gwell mynediad at 

wasanaethau a chyfleoedd. Esboniodd HLL fod fideo sy'n crynhoi'r pwyntiau trafod allweddol yn cael 

ei gynhyrchu ar hyn o bryd, ac mae adroddiad yn cael ei gyfieithu y gellir ei rannu pan fydd yn barod. 

 

ii. Diweddariad y Gronfa Ffyniant Gyffredin 



 

 

Cynhaliodd Cynnal y Cardi weithdy ar ddyfodol y Gronfa Ffyniant Gyffredin (CFfG). Credir y bydd cyllid 

CFfG ar gael ar gyfer ceisiadau yn y flwyddyn ariannol nesaf, a fydd yn cael ei ddefnyddio i ddatblygu 

cynllun buddsoddi ar gyfer yr economi o 2026-2027 ymlaen. Efallai y bydd CFfG y flwyddyn nesaf yn 

ffynhonnell ariannu sylweddol i'r BGC; Bydd adroddiadau a chanfyddiadau'r gweithdai yn cael eu 

rhannu â phartneriaid pan fyddant wedi’u cyflwyno 

 

Cam Gweithredu: Rhannu adroddiadau gweithdai a chanfyddiadau’r Gronfa Ffyniant Gyffredin â 

phartneriaid ar ôl eu cyflwyno - tîm cymorth i’w dosbarthu. 

 

iii. Adolygiad Strwythur Llywodraethu BPRh – Cydweithrediad Rhanbarthol  

Mae Bwrdd Partneriaeth Rhanbarthol Gorllewin Cymru (BPRh) yn ystyried adolygu eu strwythurau 

llywodraethu a'u heffeithiolrwydd gweithredol o fewn y System Iechyd a Gofal Rhanbarthol. Mae hyn 

yn cynnwys arolwg sy'n asesu perfformiad pob Bwrdd sy’n eistedd o dan y Bwrdd Rhanbarthol. Bydd 

cyfarfod gyda phartneriaid allweddol y Bwrdd Rhanbarthol yn ceisio cadarnhau ymrwymiad i'r Bwrdd a 

chadarnhau ei ffocws strategol. Bydd adroddiad dilynol sy'n crynhoi'r trafodaethau hyn yn cael ei 

gylchredeg i'w adolygu a'i ystyried ar ôl ei gwblhau.  

 

Mae HLL wedi cyfarfod â Chadeiryddion BGC eraill yn rhanbarthol, a mynegwyd diddordeb mewn 

sefydlu cytundeb cydweithredol rhwng y BPRh a'r Byrddau Gwasanaethau Cyhoeddus er mwyn 

cydweithio ar flaenoriaethau a rennir a phynciau ffocws. O ystyried yr uchod, cynigiwyd y byddai'n 

amserol adolygu strwythur llywodraethu'r BGC ei hun cyn dechrau paratoadau ar gyfer yr Asesiad 

Llesiant Lleol nesaf.  

 

Trafododd y Bwrdd yr agweddau cadarnhaol a negyddol o sefydlu Bwrdd Gwasanaethau Cyhoeddus 

rhanbarthol a fyddai’n gwella cynrychiolaeth, a galluogi dirprwyo camau gweithredu i Grwpiau 

Cyflenwi BGC lleol. Er bod y ddeddfwriaeth yn pennu cydweithredu/uno o fewn olion traed y Bwrdd 

Iechyd, roedd yr aelodau'n awyddus i archwilio posibiliadau gyda Phowys, yn ogystal â Sir Gaerfyrddin 

a Sir Benfro.  Awgrymodd Diana Davies (DD) fod y Tîm Partneriaethau yn cysylltu â chymheiriaid 

rhanbarthol, gyda'r nod o baratoi papur opsiynau i'w gyflwyno yn y cyfarfod BGC nesaf. Cytunodd y 

Bwrdd i hyn fel ffordd ymlaen, a chefnogwyd y cynnig o adolygu Cylch Gorchwyl y Bwrdd cyn cyfarfod 

mis Medi hefyd. 

 

Cam Gweithredu: Y Tîm Cefnogi BGC i gysylltu â chymheiriaid rhanbarthol i drafod cynnig BGC 

rhanbarthol. 

 

Cam Gweithredu: Y Tîm Cefnogi BGC i baratoi papur opsiynau o amgylch BGC rhanbarthol i'w gyflwyno 

a'i ystyried gan y BGC yn y cyfarfod nesaf. 

 

Cam Gweithredu: Adolygu Cylch gorchwyl y BGC cyn cyfarfod BGC ym mis Medi. 

42.7 Sesiwn Sbotolau: Ffyrdd o Weithio 

Cyflwynodd HLL Russell Hughes-Pickering (RHP), Swyddog Arweiniol Corfforaethol Cyngor Sir Ceredigion 

ar gyfer yr Economi ac Adfywio, a gyflwynodd Sesiwn Sbotolau ar Ffyrdd o Weithio. Esboniodd RHP fod 

Cyngor Sir Ceredigion (CCC) wedi dechrau gweithio ar brosiect 'Ffyrdd o Weithio', a oedd hefyd yn 

cynnwys cynhyrchu Strategaeth Gweithio Hybrid. Sefydlwyd y prosiect i ystyried yr awydd am newid 

hirdymor o fewn y gweithlu a chymaint y newid i weledigaeth strategol ehangach o ran ble, pryd a sut 

y gall pobl gael mynediad at wasanaethau. Cynhaliwyd ymarfer ymgysylltu â staff ym mis Ebrill 2021 i 

gasglu adborth, profiadau, syniadau a gofynion gweithle yn y dyfodol er mwyn cefnogi’r gallu i wneud 

penderfyniadau strategol. Yn seiliedig ar ymatebion, nodwyd 5 blaenoriaeth a nifer o fesurau 

llwyddiant. 

 

Roedd y camau nesaf yn cynnwys treialu mannau gwaith hybrid yng Nghanolfan Rheidol a Phenmorfa, 

a defnyddiwyd y data a gasglwyd yn ystod y cyfnod hybrid i lywio'r camau nesaf. Roedd y data a 

gasglwyd yn cynnwys ffigurau defnyddio, amseroedd prysur, cyfartaleddau cyfnodau ac ati. Yn ystod 

y flwyddyn ddiwethaf, llogwyd dros 17,000 o ddesgiau, heb gynnwys y rhai a fynychodd y ddau leoliad 



 

 

er mwyn mynychu cyfarfodydd mewn ystafelloedd cyfarfod. Yn dilyn hynny, cynhaliwyd ymarfer 

ymgysylltu â'r cyhoedd lle gofynnwyd i drigolion sut yr hoffent weld unrhyw fannau nas defnyddiwyd 

yng Nghanolfan Rheidol a Phenmorfa yn cael eu defnyddio. Roedd yr adborth gan y cyhoedd yn 

dangos mai Iechyd a Gofal Cymdeithasol oedd yr awgrymiadau mwyaf poblogaidd ar draws y 2 safle. 

Yn seiliedig ar yr adborth, mae swyddfeydd wedi'u hailgynllunio i gefnogi'r Rhaglen Llesiant Gydol Oes 

ym Mhenmorfa, gyda'r Ganolfan Byw'n Annibynnol newydd yn agor ar y llawr gwaelod yn 2024. Mae'r 

Ganolfan yn hyrwyddo annibyniaeth a chefnogaeth gymunedol a bydd yn trawsnewid y ffordd y mae 

unigolion yn dod o hyd i ddatrysiadau ac yn cael mynediad at wybodaeth i’w helpu eu hunain. Yng 

Nghanolfan Rheidol, mae'r Bwrdd Iechyd ar hyn o bryd yn treialu'r defnydd o ardaloedd ar y llawr 

gwaelod a'r ail lawr, sy'n cynnwys sesiynau ffisiotherapi. 

 

Diolchodd HLL i RHP am y cyflwyniad ac atgyfnerthodd fod llawer o sefydliadau ar hyn o bryd yn 

gorfod gwneud penderfyniadau anodd ynghylch defnyddio adeiladau ar hyn o bryd. Mynegodd 

partneriaid gan gynnwys Gavin Bown (GB), Heddwyn Thomas (HTh), Steve Thomas (STh), Megan Harris 

(MH) ac Andrew Cornish (AC) barodrwydd i gymryd rhan mewn sgyrsiau pellach ynghylch archwilio 

cyfleoedd ar gyfer cydleoli gwasanaethau, gyda chonsensws y gallai’r costau sy'n cael eu gwario ar 

orbenion ychwanegol gael eu defnyddio’n well ar gyfer gwasanaethau rheng flaen. Roedd cytundeb 

hefyd bod anghenion rhai gwasanaethau a sectorau yn amrywio. Yn ogystal â sicrhau bod unrhyw 

fannau a rennir yn addas i'r diben, rhaid ystyried hefyd bod gofynion yn aml yn esblygu ac yn newid. 

Nodwyd hefyd y byddai newid mannau sy'n addas ar gyfer gofynion gwasanaeth hefyd yn arwain at 

gostau penodol. Wrth fonitro'r tueddiadau presennol, mae angen ystyried hefyd beth fydd tueddiadau 

yn y dyfodol, ac mae rhagweld beth fydd y gofynion yn y dyfodol yn parhau i fod yn heriol. 

Atgyfnerthodd HLL bwysigrwydd bod yn fwy gweladwy mewn cymunedau gan symud i ffwrdd o 

adeilad corfforol fel yr unig lwybr i gael mynediad at wasanaethau. Cytunodd MH, er bod llawer o 

wasanaethau na all y Bwrdd Iechyd eu symud allan o glinigau, mae tueddiad tuag at fod yn fwy 

ystwyth gan gynnwys cynnydd yn y gweithio o adre, clinigau dros dro a gwaith lleol. Roedd cytundeb 

bod y Canolfannau Gofal Integredig (CGI) sydd wedi'u lleoli yn Aberaeron ac Aberteifi yn cael 

derbyniad da, a bod ystyriaeth yn cael ei rhoi i gyfleoedd cwmpasu ar gyfer dull tebyg yn Llanbedr 

Pont Steffan. 

 

Esboniodd HLL fod CAVO wedi cynnal arolwg yn dilyn COVID i ganfod anghenion grwpiau 3ydd sector. 

Nodwyd bod diddordeb o hyd ymhlith grwpiau'r 3ydd sector mewn gofod swyddfa a rennir yn 

Aberystwyth. Nododd RHP, er bod dealltwriaeth gyffredinol o anghenion a gofynion sefydliadau'r 

sector cyhoeddus, ac y byddai'n fuddiol cael gwell syniad o'r hyn y mae sefydliadau trydydd sector a 

grwpiau cymunedol yn chwilio amdano o ran gofodau. Cynigiodd HLL, o ystyried y diddordeb yn ardal 

Aberystwyth, y byddai CAVO yn ceisio cysylltu gyda’r 3ydd sector i holi am unrhyw anghenion swyddfa 

neu adeilad a chynlluniau yn Aberystwyth, fel rhan o'r camau cychwynnol i symud ymlaen yn y maes 

hwn. 

 

Cam Gweithredu: Tîm Cefnogi BGC i gynnull grŵp ffocws i ystyried ac archwilio arferion arloesol ar 

gyfer rhannu a chydleoli adeiladau posibl yn Aberystwyth. 

 

Cam Gweithredu: CAVO i gysylltu â’r 3ydd sector i holi am unrhyw anghenion swyddfa neu adeilad a 

chynlluniau yn Aberystwyth. 

42.8 Diweddariadau Grŵp Cyflenwi BGC: 

i. Grŵp Cyflenwi Llambed (Greg Jones, CCC) 

Rhannwyd cofnodion y cyfarfod a gynhaliwyd ar 30 Ionawr gyda'r adroddiadau. Eglurodd GJ fod y 

Grŵp Cyflawni bellach yn ceisio penodi Is-Gadeirydd yn dilyn ymadawiad Gwilym Dyfri Jones (GDJ) o'i 

rôl ym Mhrifysgol Cymru Y Drindod Dewi Sant (PCYDDS). Yn y cyfarfod diwethaf, cyflwynodd Rob Starr 

(RS) fersiwn wedi'i diweddaru o Adroddiad Tlodi ac Amddifadedd Llambed, a amlygodd bocedi 

amddifadedd penodol yng nghanol tref Llanbedr Pont Steffan o ran Diogelwch Cymunedol a Thai. 

Rhoddwyd diweddariad ar gynnydd Grŵp Llywio Prosiect Ieuenctid Llanbedr Pont Steffan, a oedd yn 

cydnabod bod y dirwedd ar gyfer darpariaeth ieuenctid yn yr ardal wedi newid yn sylweddol ers 

sefydlu'r Grŵp flwyddyn yn ôl. Mae Gwasanaeth Ieuenctid Cyngor Sir Ceredigion yn parhau i ddarparu 

https://www.ceredigion.gov.uk/media/3qmdwoh3/429-i-well-being-in-lampeter-delivery-group-report-30012025.pdf


 

 

gwasanaethau drwy 'Y Fan' ar ddydd Gwener, a dechreuwyd cyfres prosiect Phoenix mewn 

cydweithrediad â'r Gwasanaeth Tân ym mis Chwefror yng Ngorsaf Dân Llanbedr Pont Steffan. Mae 

Gweithwyr Ieuenctid hefyd yn parhau i fynychu Ysgol Bro Pedr 4 diwrnod yr wythnos. Mae Ardal 43 a 

Stage Goats wedi ymrwymo i bartneriaeth i dreialu Caffi Ieuenctid yn Llanbedr Pont Steffan, a fydd yn 

agor yng Ngwanwyn 2025. Yn y cyfamser, mae Area 43 yn cynnal caffi dros dro 1 diwrnod yr wythnos 

yn Neuadd Fictoria. 

 

Rhoddwyd diweddariad gan Geinor Jones ar y Dull Systemau Cyfan (DSC) i Bwysau Iach, yn dilyn 

ymrwymiad y BGC yng nghyfarfod mis Rhagfyr i gefnogi'r is-system Mynediad at Fwyd. Cynhaliwyd 

sesiynau Hyfforddi'r Mapio Asedau Hyfforddwr yn Llanbedr Pont Steffan ac Aberteifi ganol mis 

Chwefror, gyda'r nod o roi'r sgiliau sydd eu hangen ar gyfranogwyr i gynnal mapiau asedau o amgylch 

mynediad at fwyd gyda grwpiau cymunedol amrywiol. Rhoddwyd crynodeb o waith diweddar 

Partneriaeth Bwyd Lleol Ceredigion gan Ann Owen hefyd, a esboniodd fod y Bartneriaeth yn cynnal 

Arolwg Bwyd Da ar hyn o bryd a fydd yn llywio Strategaeth Bwyd Da ar gyfer y Sir. Rhoddwyd 

diweddariad ar y Model Cymdeithasol ar gyfer Iechyd a Llesiant (MCIaLl) gan Rhian Rees, a 

adroddodd y bydd Uwchgynhadledd MCIaLl yn cael ei chynnal ar 20 Mawrth a fydd yn dathlu ac yn 

adeiladu cefnogaeth i'r model, arddangos ymdrechion i leihau anghydraddoldebau iechyd a gwella 

tegwch i gymunedau.  

 

Nododd HLL fod ymadawiad GDJ hefyd wedi arwain at fwlch mewn cynrychiolaeth ar y BGC 

ehangach, a chadarnhaodd SD fod ymdrechion yn parhau i nodi eilydd perthnasol. Nododd HLL fod Y 

Drindod Dewi Sant yn sefydlu Grŵp Rhanddeiliaid i adolygu dyfodol campws Llambed, a mynegwyd y 

byddai'n fuddiol i'r BGC fod yn rhan o'r sgyrsiau hynny. 

 

ii. Llesiant Aberteifi (Hazel Lloyd Lubran, CAVO) 

Rhannwyd cofnodion y cyfarfod a gynhaliwyd ar 15 Ionawr gyda'r adroddiadau. Rhoddwyd crynodeb 

o waith diweddar Partneriaeth Bwyd Lleol Ceredigion gan Ann Owen hefyd, a rhannodd Melanie 

Walters ddiweddariad ar Geredigion sy'n Oed Gyfeillgar. Atgoffodd HLL yr aelodau y cytunwyd yn 

flaenorol y byddai Melanie Walters yn dychwelyd i gyfarfod o'r BGC ehangach i roi'r wybodaeth 

ddiweddaraf am waith Ceredigion sy'n Oed Gyfeillgar.  

 

Cam Gweithredu: Cynnwys Ceredigion sy'n Oed Gyfeillgar ar yr Agenda cyfarfod BGC yn y dyfodol.  

 

Nododd HLL fod Grŵp Cyflawni Llesiant Aberteifi yn parhau i fod yn awyddus ac ymrwymgar i gefnogi 

datblygiad y Ganolfan Llesiant yn Aberteifi. Atgoffodd HLL yr aelodau hefyd bod y cyfle i ymuno â 

Rhwydwaith Dysgu Rhanbarthol DSC yn parhau i fod. Mae adroddiad ar y gweill gan Dîm Iechyd y 

Cyhoedd yn dilyn y sesiynau hyfforddi mapio asedau a gynhaliwyd yn Aberteifi a Llanbedr Pont 

Steffan. 

   

iii. Grŵp Cyflawni Hinsawdd a Natur (Tim Bray, CCC) 

Cadarnhaodd TB fod CNC wedi gofyn am Fynegiannau o Ddiddordeb yn eu swydd fewnol a fyddai 

hefyd yn gyfrifol am gadeirio'r Grŵp Cyflawni Hinsawdd a Natur. Gobeithio y bydd rhywfaint o gynnydd 

cyn cyfarfod nesaf y BGC. 

 

Yn hanesyddol, roedd y gwaith o amgylch Siarter Teithio Canolbarth a Gorllewin Cymru yn eistedd o 

fewn y Grŵp Cyflawni hwn, gyda diweddariadau rheolaidd yn cael eu rhoi mewn cyfarfodydd gan 

Rhian Rees. Dywedodd TB fod Dr Tom Porter o Dîm Iechyd Cyhoeddus Caerdydd a'r Fro sy'n arwain ar 

Deithio Iach Cymru, wedi trefnu cyfarfod ar 5 Mawrth gyda'r nod o ailedrych ar y sgyrsiau ynghylch 

Siarter Teithio Iach ar gyfer Canolbarth a Gorllewin Cymru, yn ogystal â chydweithio posibl â Bae 

Abertawe. 

 

Yn absenoldeb Cadeirydd ar gyfer y Grŵp Hinsawdd a Natur ac o gofio bod yr Asesiad Risg Newid 

Hinsawdd (ARNH) wedi'i nodi fel darn o waith blaenoriaeth, cadarnhaodd TB fod sgyrsiau wedi'u cynnal 

gyda BGC Sir Gaerfyrddin ynghylch cydweithio ar y darn hwn o waith. Eglurodd TB fod Grŵp Gorchwyl 

https://www.ceredigion.gov.uk/media/f4knph0q/429-ii-well-being-in-cardigan-delivery-group-report-15012025.pdf


 

 

a Gorffen ARNH wedi ei drefnu gan Sir Gaerfyrddin ar gyfer 4 Mawrth, ac estynnwyd gwahoddiad iddo 

ef a HLL fel Cadeirydd BGC i drafod gorgyffwrdd rhanbarthol a chydweithio. 

42.9 Diweddariad Grŵp Adsefydlu Ffoaduriaid 

Dosbarthwyd Blaen-adroddiad Grŵp Ailsefydlu Ffoaduriaid a ddiweddarwyd gyda'r adroddiadau ar 

gyfer y cyfarfod hwn. Fel Cydlynydd, rhoddwyd crynodeb o waith y Grŵp dros y flwyddyn ddiwethaf 

gan Cathryn Morgan (CM). Yng nghyfarfod diweddaraf y Grŵp ar 20 Ionawr 2025, nodwyd bod 101 o 

bobl Wcrain (46 teulu) yn byw yng Ngheredigion a 25 o gartrefi gweithredol ar gyfer gwesteion Wcráin. 

Mae teuluoedd Wcreineg yn parhau i gyrraedd yn araf, gyda 10 o bobl (6 teulu) wedi cyrraedd rhwng 

Medi 2024 ac Ionawr 2025. 

 

Eglurodd CM fod rhai newidiadau diweddar wedi'u gwneud i'r Cynllun Cartrefi ar gyfer Wcráin. Mae 

Llywodraeth y DU bellach yn rhoi fisâu i ymgeiswyr newydd am 18 mis, yn hytrach na 3 blynedd, a gall y 

rhai sydd ar fisa tair blynedd wneud cais i ymestyn eu fisa am 18 mis arall.  

 

Mae Llywodraeth y DU hefyd wedi cyhoeddi y bydd taliadau ‘Diolch Yn Fawr’ i westeion cartrefi ar 

gyfer Wcráin yn gostwng o £500 i £350 y mis o 1 Ebrill 2025. Mae Llywodraeth Cymru (LlC) wedi cytuno i 

ychwanegu £150 y mis tuag at y taliadau ar gyfer unigolion sy'n cael eu cynnal yn ystod eu 12 mis 

cyntaf. Mae nifer o westeion yng Ngheredigion wedi dweud na allan nhw fforddio parhau ar £350 y 

mis. Mae Tîm Ailsefydlu Ffoaduriaid Cyngor Sir Ceredigion wedi llunio rhestr o gamau lliniaru ac maent 

yn cysylltu â Thîm Opsiynau Tai'r Cyngor i leihau'r risg o ddigartrefedd.  

 

Mae tai fforddiadwy yn parhau i fod yn broblem allweddol ar gyfer ailsefydlu ffoaduriaid a chynllun 

gwasgaru ceiswyr lloches. Nid yw'r Tîm wedi gallu cynnig lloches i fwy o deuluoedd ffoaduriaid o dan 

Gynllun Adsefydlu y DU, gan nad oes modd adnabod eiddo addas ar rent fforddiadwy. Croesawyd y 

teulu olaf nad oedd yn Wcreineg ym mis Ebrill 2022. 

 

Cynhaliodd y Tîm Ailsefydlu Ffoaduriaid arolwg boddhad yn 2023/2024. Dywedodd y rhai a ymatebodd 

i'r arolwg mai'r tri rhwystr uchaf i integreiddio oedd diffyg Saesneg, anhawster dod o hyd i swydd a 

diffyg tai fforddiadwy. Fodd bynnag, dywedodd 100% o'r rhai a atebodd eu bod yn teimlo eu bod yn 

cael eu croesawu gan y gymuned leol a bod Ceredigion yn fan lle mae pobl o wahanol gefndiroedd 

yn cyd-dynnu. 

 

Mae’r gefnogaeth ffurfiol i deuluoedd o Syria ac Afghanistan bellach wedi dod i ben, ond mae'r Tîm yn 

dal i fod ar gael iddynt os oes angen cyngor neu gyfeirio lefel isel arnynt. Mae'r sefyllfa newidiol yn Syria 

wedi achosi ofn ymhlith y gymuned Syriaid leol y byddan nhw'n cael eu gorfodi i ddychwelyd. Mae hyn 

yn annhebygol gan fod y rhan fwyaf o'r teuluoedd o Syria wedi gwneud cais llwyddiannus am statws 

'Absenoldeb Amhenodol i Aros' neu Ddinasyddiaeth Brydeinig.  

 

Mae'r Swyddfa Gartref wedi rhoi cytundeb i ‘ClearSprings Ready Homes’ i ddod o hyd i eiddo ar gyfer 

ceiswyr lloches. Maen nhw wedi nodi tri eiddo posib yng Ngheredigion, ond mae pob un wedi 

cwympo drwodd am wahanol resymau.  

 

Mae'r Grŵp wedi cytuno i leihau nifer y cyfarfodydd o 3 gwaith y flwyddyn i ddwywaith y flwyddyn. 

Bydd cyfarfodydd ychwanegol yn cael eu cynnal os bydd angen. 

42.10   Adborth gan Bwyllgor Cydlynu Trosolwg a Chraffu Cyngor Sir Ceredigion  

Rhoddodd TB y wybodaeth ddiweddaraf am adborth gan y Pwyllgor Trosolwg a Chraffu Cydlynu gan 

fod y Cynghorydd Wyn Evans (WE) wedi anfon ei ymddiheuriadau i’r cyfarfod. Roedd yr adroddiadau 

a rannwyd cyn y cyfarfod yn cynnwys cofnodion o gyfarfod blaenorol y Pwyllgor Cydlynu Trosolwg a 

Chraffu , a gynhaliwyd ar 16 Ionawr 2025. Amlygwyd y drafodaeth mewn perthynas â chyfarfod BGC 

mis Rhagfyr i hwyluso’r aelodau. Nodwyd y prif bwyntiau fel a ganlyn: 

• Diolchwyd i CAVO am ddosbarthu grantiau i gynorthwyo gyda thlodi bwyd a lleoedd cynnes. 

Dywedodd Hazel Lloyd-Lubran fod CAVO yn gweithio'n agos iawn gyda Chyngor Sir Ceredigion 

yn hyn o beth. 

https://www.ceredigion.gov.uk/media/jo4nw0je/4210-refugee-resettlement-group-update-cover-report.pdf


 

 

Gofynnodd y Cadeirydd a oedd unrhyw gynnydd wedi'i wneud o ran gweithio gydag Awdurdodau 

eraill. Cadarnhawyd bod un cyfarfod llwyddiannus o gadeiryddion BGC wedi'i gynnal hyd yma a bydd 

un arall yn cael ei gynnal ar 6 Mai 2025.  
42.12 Unrhyw fusnes arall 

Oherwydd cyfyngiadau amser, cytunwyd y byddai diweddariad byr ar ddangosfwrdd data Gorwel yn 

cael ei rannu drwy e-bost yn dilyn y cyfarfod. 

 

Cam Gweithredu: Tim Bray i ddosbarthu diweddariad ar ddangosfwrdd data Gorwel.  

 

Nodwyd bod rhai aelodau yn cael trafferth mynychu cyfarfodydd BGC ar brynhawn Llun, ac felly 

cynigiwyd bod gwahanol ddyddiau yn cael eu hystyried ar gyfer cyfarfodydd a drefnir yn 2026. 

 

Diolchodd y Cadeirydd i'r aelodau am eu hamser a'u cyfraniadau. Daeth y cyfarfod i ben am 16:03.  

 Dyddiad y cyfarfod nesaf: 

2 Mehefin 2025 am 14:00-16:00 

 

Cofnod o’r camau gweithredu sy’n parhau: 

1. 
Y Tîm Cefnogi BGC i ddrafftio'r Adroddiad Blynyddol ar gyfer 2024-2025 

i'w ystyried a'i drafod yng nghyfarfod mis Mehefin. 

Tîm 

Partneriaethau 

2. 
Bydd calendr digwyddiadau sydd i ddod yn cael eu huwch-lwytho i 

wefan y BGC gan dîm Cefnogi BGC 

Tîm 

Partneriaethau 

3. 
Rhannu adroddiadau gweithdai a chanfyddiadau’r Gronfa Ffyniant 

Gyffredin â phartneriaid ar ôl eu cyflwyno - tîm cymorth i’w dosbarthu. 

Tîm 

Partneriaethau 

4. 
Y Tîm Cefnogi BGC i gysylltu â chymheiriaid rhanbarthol i drafod cynnig 

BGC rhanbarthol. 

Tîm 

Partneriaethau 

5. 
Y Tîm Cefnogi BGC i baratoi papur opsiynau o amgylch BGC 

rhanbarthol i'w gyflwyno a'i ystyried gan y BGC yn y cyfarfod nesaf. 

Tîm 

Partneriaethau 

6. Adolygu Cylch gorchwyl y BGC cyn cyfarfod BGC ym mis Medi. 
Tîm 

Partneriaethau 

7. 
Tîm Cefnogi BGC i gynnull grŵp ffocws i ystyried ac archwilio arferion 

arloesol ar gyfer rhannu a chydleoli adeiladau posibl yn Aberystwyth. 

Tîm 

Partneriaethau / 

PAWB 

8. 
CAVO i gysylltu â’r 3ydd sector i holi am unrhyw anghenion swyddfa 

neu adeilad a chynlluniau yn Aberystwyth. 

Hazel Lloyd 

Lubran 

9. 
Cynnwys Ceredigion sy'n Oed Gyfeillgar ar yr Agenda cyfarfod BGC yn 

y dyfodol. 

Tîm 

Partneriaethau / 

Melanie Walters 

10. Tim Bray i ddosbarthu diweddariad ar ddangosfwrdd data Gorwel. Tim Bray 

 


